
   Каçхи кĕрен хĕвел сĕм ӳсĕр çыннăн куçĕ

усаллăн çиçнĕ пек, нушаллă Раççее

юнавлăн талăрса килсеччĕ пĕр çул пуçĕ

çын тивлетне, ĕçне сумсăрлатса чее.

Вăл пулнă патриот — çĕн сĕмсĕрсен çĕн ашшĕ —

çунатлă ĕмĕтпе çул хывнă ăсчахсен

ăсне те кĕлмĕçе кăларнă тĕп тăвасшăн —

унпа танлашайман фараонсем, шахсем.

Çынсен шăписемпе ăста вылянăскер,

вăл — вилĕмĕн тылли — шалт-шалт! сиксе çӳренĕ

ыр кăмăл çунатне хуçса е типĕтсе.

Çылăхпала сăвап мĕнне пач маннăскер,

вăл тĕрлĕ çĕршыва такан çине тӳрремĕн

çакас пек пухнă вăй мĕскĕнсене йĕртсе.

  